
I. Ўқув фанининг долзарблиги ва олий касбий таълимдаги ўрни

Ушбу фан дастури Ўзбекистон Республикаси Давлат таълим стандарти ва бакалавриат таълим  йўналиши малака талабларига асосланган ҳолда тузилган. Ушбу дастур асосида замонавий педагогик технологияларни ўқитиш жараёнига тадбиқ этиб, талабани назарий маълумотидан бошланғич амалий кўникмаларни фантомларда бажаришга ўргатиб ва орттирилган кўникмаларни замонавий тиббий технологиялар орқали клиник амалиёт билан уйғунлаштирган ҳолда мустақил равишда беморларни ташхислаш ва қабул қилишга замин яратиб беради. Дастурнинг мақсад ва вазифаларини ечими якунида талаба горизонтал ва вертикал интеграция жараёнларида олган билим ва амалий кўникмаларни клиник уйғунлаштириб, етук, рақобатбардош, мустақил клиник фикрлаш қобилиятига эга бўлган умумий амалиёт шифокори бўлиб шаклланади. 

Ҳозирги кунда техникани ривожланиб бориши, бактериологик, кимёвий ва физикавий омилларга эга бўлган замонавий қуроллардан урушларда кенг фойдаланилиши ярадорларга турли хилдаги оғир тан жарохатларни етказилиши ва уларда кузатиладиган асоратларни даволашда замонавий тиббиёт воситаларидан унумли, оқилона фойдаланиш харбий дала жаррохлигини фани олдида турган муаммолардан бири ҳисобланади. Ҳарбий дала жаррохлиги фани – қисқа вақт оралиғида кўплаб санитар йўқотишларни олдини олиш, биринчи тиббий ёрдамни тўғри ва унумли ташкил этиш, босқичларда ярадорларга тезлик билан ўринли ёрдам кўрсатиш, босқичли госпиталга кўчириш, ярадорларни реабилитация қилиш каби тўлиқ билимларни ўргатади.
II. Ўқув фанининг мақсади ва вазифаси 

Ҳарбий дала жарроҳлиги фанини ўқитишдан мақсад - ҳарбий дала жарроҳлиги фанини тараққиёт тарихи, жанговор шароитларда шикастланишлар ва унинг турлари, профилактикаси, таянч-ҳаракат тизимининг анатомияси ва физиологияси, синишлар ва чиқишлар классификацияси, жанговор шароитларда таянч-ҳаракат тизимининг шикастлари, яралар ва яра инфекциялари, уларни келтириб чиқарадиган касалликлари, этиология, патогенези ва даволашни билиши, олган билим ва кўникмаларини тиббиётда, жанговор шароитларда ва халокатлар вақтида қўллай билишлари, биринчи тиббий ёрдам кўрсата оладиган умумий амалиёт шифокорларини тайёрлаш.

Фаннинг вазифалари – ҳарбий-дала жарроҳлиги замонавий жанговар жарохатларнинг келиб чиқиши ривожланиши, клиникаси ва диагностик усулларини, шунингдек, ҳарбий харакатлар вақтидаги жарроҳлик ёрдамини ташқил қилиш ва даволашни ўргатади.

Ҳарбий-дала жарроҳлигини конуниятлари ва тизимлари бир неча асрлар давомида ишлаб чиқилган ва шу сабабли унинг тараққиёти ва ривожланишини тариҳини қисқача бўлса ҳам билиш зарур.

Ҳарбий-дала жарроҳлигининг  тараққиёти жарроҳлик тарихининг мураккаб ва ўрганиш зарур бўлган қисми бўлиб, қўлланиладиган қуролларнинг мураккаблаштирилиши, техникавий воситаларнинг урушда қулланилиши

· Ҳарбий дала жарроҳлиги фанини ва тарихи ҳақида тушунча бериш;

-талабаларининг назарий маълумотидан бошланғич амалий кўникмаларни бажариш даражасига қадамма-қадам ўргатиш;

- замонавий педагогик технологияларни дарс жараёнига тадбиқ этиб, талабани клиник фикрлаш ва билимини сақлаш даражасини ошириш;

- замонавий текшириш усуллари ҳақида тушунчага эга бўлиш;

-таянч тизими аъзоларини клиник анатомияси, суякларни узунликларини ўлчаш, текшириш ва мушак тизимини фаолиятини баҳолай олиш; 

- яраланган беморларни диагностикаси борасида тўлиқ тушунча бериш;

- кластридиал инфекциянинг ўзига хос кечиши, симптомларни аниқлаш;

- қоқшол инфекциянинг ўзига хос кечиши, симптомларни аниқлаш; 

- шикастланганларга тиббий эвакуация босқичларини кўламини аниқлаш;

- ўқ отар қуроллардан яраланган беморларга зарур бўлган тиббий муолажаларни амалда бажариш;

- ядро, кимёвий ва бактериологик қуроллардан фойдаланилган ҳолатларда беморларни эвакуация босқичларига тайёрлаш;

- ташхислашда замонавий: рақамли рентгенография, МСКТ, МРТ, усулларини қўллаш;

- фавқулотда вазиятларда ҳалокатлар тиббиёти хизматини ташкил этиш ва ёрдам кўрсатиш; 

- талабанинг клиник фикрлаш қобилиятини ўстиришга қаратилган стандартга мос амалий кўникмаларни ассистент-талаба, талаба-фантом услубида автоматизм даражасига етказиш.

Фан бўйича талабаларнинг билим кўникма ва малакаларига қуйидаги талаблар қўйилади. 

Талаба:
· соғлом турмуш тарзини тарғибот қилишни;

· ўқ отар қуроллардан шикастланган беморларни кўрикдан ўтказиш;

· тиббий саралаш ва унинг турлари;

· шикастланганларга шиналар қўйиш; 

· таянч-ҳаракат тизими касалликлари ва шикастланишларини диагностикаси;

· жанговор ҳолатларда синиш ва чиқишларни аниқлаш;

· мушакларга кириб борувчи шикастланишларини диагностикаси ва даволашнинг замонавий усуллари қўллаш;

· қон кетиш кузатилганда биринчи ёрдам кўрсатиш, диагностикаси, даволаш ва профилактикаси;

· тўш ва қовурғалар жанговор синганда диагностикаси, даволаш ва профилактикаси;

· ўмров суяги ва кўрак суяги жанговор синишларини диагностикаси, даволаш ва профилактикаси;

· елка камари жанговор шикастланишини диагностикаси, даволаш ва профилактикаси;

· елка, билак ва қўл панжа жанговор шикастларини диагностикаси, даволаш ва профилактикаси;

· сон, болдир ва оёқ кафт суякларини жанговор шикастланишида диагностикаси, даволаш ва профилактикаси;

· умуртқа ва чаноқ суягини жанговор шикастланишида диагностикаси, даволаш ва профилактикаси;

· бош, кўкрак, қорин ва чаноқ аъзоларини жанговор шикастланишида диагностикаси, даволаш ва профилактикаси;

· қўл ва оёқ шикастланишларида қон томир ва нерв жанговор шикастланишида диагностикаси, даволаш ва профилактикаси;

· кўп учрайдиган ортопедик касалликларнинг этиологияси, патогенези ва даволаш ҳақида ҳақида билиши;

Талаба:
· травматик шокни турини диагностика қилиш ва даволашни;

· узоқ муддат босилиш синдромини диагностикасини;

· ҳароратли шикастлар: куйиш, совуқ уриш ва совуқ қотиш шикастлари диагностикасини;

· ёғли эмболия ва тромбоэмболия асоратлари белгиларини;

· қон кетишда кузатиладиган белгилар ва асоратларини;

· ички қон кетиш белгилари ва асоратларини олдини олишда  биринчи тиббий ёрдам  кўрсатишни бажара олиши керак;

Талаба:
·  полк тиббий пунктида травматик шок ҳолатидаги ярадор аскарга тиббий ёрдам кўрсатиш ҳажми.
· оёқни узоқ босилиш синдромида кўрсатиладиган биринчи тиббий ёрдам.

· ҳарбий дала шароитида термик куйишларда биринчи тиббий ёрдам.

· ўқ отар қуролдан кўкрак қафаси жароҳатланишида бирламчи жароҳатга окклюзион боғлам қўйиш.
· қоринни ўқ отар қуролидан очиқ жароҳатланишида биринчи тиббий ёрдам кўрсатиш.

· ўқ отар қуролдан умуртқа поғонаси шикастланишида кўрсатиладиган биринчи тиббий ёрдам.

· ўқ отар қуролдан болдир сохаси жароҳатланишида биринчи ёрдам кўрсатиш. 

· полк тиббий пунктида иприт билан зарарланган ярадор аскарга кўрсатиладиган ёрдам турлари амалий кўникмаларига эга бўлиши керак. 
III. Асосий назарий қисм (маъруза машғулотлари)

1- мавзу.  Ҳарбий дала жарроҳлиги ва тиббий халокат фани вазифалари. Ҳаракатдаги армияда ярадорларга  жаррохлик ёрдамини ташкил қилиш. Хозирги замон урушларида термик шикастлар ва уларни даволаш
Ҳарбий дала жарроҳлигини ривожланиш тарихи. Н.И.Пирогов-замонавий ҳарбий дала жарроҳлигинининг асосчиси, ҳарбий дала жарроҳлигини Марказий Осиё мамлакатларида ривожланиши. Биринчи ва Иккинчи Жаҳон урушларида ҳарбий дала жарроҳлигини ҲДЖ нинг Ўзбекистонда ривожланиши. Ҳарбий шароитда даволаш кўчириш чора-тадбирлари. Тиббий кўчириш босқичларида саралаш принциплари. Тиббий саралаш босқичларида биринчи тиббий ва биринчи шифокор ёрдами. Уруш пайитида ҲДЖнинг роли. 

2-мавзу. Яра ва уни даволаш. Яра инфексияси, уни олдини олиш ва даволаш
Улуғ Ватан Уруши йилларида 45-60% жангчиларда яраларни асоратланиши кузатилган, шулардан - 18 - 30% оғир оқма яралар ва 42%  яраларни асоратланишидан ўлиб кетган. Микроб  этиологиясига қараб 

аэроб (стафилококк, стрептококк, ичак таёқчаси, протей, аэробактер, клебсиелла, псевдомонас  серратус ва аралаш), анаэроб – клостридиал ва   ноклостридиал (бактероид, пептострептококкли, фузобактериал ва аралаш). 

Микрофлора характерига қараб - моноинфекцияли, полиинфекцияли ва аралаш (аэроб-анаэроб), уларнинг характеристикаси, ўзига хослиги ва яраларда келтириб чиқарадиган асоратларига қараб. Анатомик  локализациясига қараб  -  юмшоқ тўқима, суяк, ички аъзолар, томир йўллари. Инфекцияни тарқалишига қараб  -  чегараланган  (маҳаллий), регионал (тарқалишга мойиллик) ва системали (умумий ва генераллашган). Инфекция ўчоғига қараб- экзоген ва эндоген турлари ҳақида маълумот бериш ва бу инфекцияларни профилактика қилиш чора тадбирлари.
3-мавзу.  Узоқ муддатли босилиш синдроми. Травматик шок
Узоқ муддатли босилиш синдромининг замонавий  таснифи, патогенези, клиникаси, диагностикаси. Тиббий кўчириш босқичларида ёрдам кўрсатиш ҳажми. Травматик шок ва узоқ муддат босилиш синдромини  комплекс даволаш, профилактика ва реабилитация қилиш чора-тадбирлари. Травматик шокни замонавий таснифи. Травматик шокнинг этиологияси, патогенези, клиника, диагностика. Травматик шокни  патогенези ва организмни ҳимоя функциясини кўриниши: 1. “Қон айланишини централизацияси” – жароҳатдан сўнг қон босимни пасайиши, қонга адреналин ва норадреналинни чиқиши артериола ва прекапилляр спазми, бунинг натижасида қон босимни бироз кўтарилиши; 2. Иккинчи ижобий ҳолати – очиқ  артерио-веноз  шунтлар орқали капиллярдан айланмай қон айланиш доирасига қайтиши. 3.Тўқималарда  оксидланмаган воситаларни тўпланиши, микроциркуляцияни бузилиши, генераллашган гипоксия ҳолатини  юзага келиши ва ДВС-синдромни ривожланиши. Шокни даволаш ва олдини олиш умумий принциплари. Тиббий кўчириш босқичларида шокни даволаш. 
IV. Амалий машғулотлар бўйича кўрсатма ва тавсиялар

Фан бўйича машғулотлар 50% назарий (маъруза ва амалий машғулот) ва 50% амалий қисм (ўқув клиник амалиёт)дан иборат бўлган ҳолда ўтказилади. Амалий машғулотнинг назарий ва амалий қисми ўзаро боғлиқ ҳолда ўтказилади. 
Амалий машғулотлар учун қуйидаги мавзулар тавсия этилади:

1. Яралар, уларни босқичларда даволаш. Яра инфекциясини олдини олиш, босқичларда даволаш ва кўчириш.
2. Хозирги замон урушларида хароратли шикастлар. Аралаш радиацион ва кимёвий шикастлар, босқичларда даволаш ва кўчириш.
3. Травматик шокни келиб чиқиши, кечиши ва тиббий эвакуацияда даволаш босқичлари. Узоқ муддатли босилиш синдроми.
4. Кўкрак, калла, бош мия, умуртқа ва орқа миянинг жанговор шикастлари ва босқичларда даволаш. Йирик қон томирларни шикастланиши, қон йўқотиш ва қон қуйиш. 

Ҳарбий Дала Жарроҳлиги фани бўйича клиник амалиётни ўтиш даврида талабалар амалий кўникмаларни ўзлаштиришлари кўзда тутилган.

Амалий кўникмалар рўйхати:

1. Полк тиббий пунктида травматик шок ҳолатидаги ярадор аскарга тиббий ёрдам кўрсатиш ҳажми.
2. Оёқни узоқ босилиш синдромида кўрсатиладиган биринчи тиббий ёрдам.

3. Ҳарбий дала шароитида термик куйишларда биринчи тиббий ёрдам.

4. Ўқ отар қуролдан кўкрак қафаси жароҳатланишида бирламчи жароҳатга окклюзион боғлам қўйиш.
5. Қоринни ўқ отар қуролидан очиқ жароҳатланишида биринчи тиббий ёрдам кўрсатиш.

6. Ўқ отар қуролдан умуртқа поғонаси шикастланишида кўрсатиладиган биринчи тиббий ёрдам.

7. Ўқ отар қуролдан болдир сохаси жароҳатланишида биринчи ёрдам кўрсатиш. 

8. Полк тиббий пунктида иприт билан зарарланган ярадор аскарга кўрсатиладиган ёрдам турлари. 
Ўқув клиник амалиётни ташкил этиш бўйича кўрсатма ва тавсиялар
Талабаларнинг “Ҳарбий дала жарроҳлиги” фани бўйича клиник амалиёти таълим жараёнинг 50% ташкил қилади ва амалий машғулотлар “қабул бўлими”, “травматология ва ортопедия”, “йирингли касалликлар” бўлими ва “СКАЛ” маслаҳат поликлиникаси травматолог хонасида ўтказилади.

Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1.Биринчи босқич – машғулотнинг мақсади ва вазифаларидан келиб чиқган ҳолда ўрганилаётган амалий кўникмани ўрганиш  мотивацион асоси аниқланади, унинг назарий жиҳатлари муҳокама қилинади. Амалий кўникмаларни  амалга ошириш учун керакли асбоб анжомлар ишлаш механизми, ишлатиш қоидалари билан талабар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни қадамма-қадам алгоритми педагог томонидан ва видеофильмлар орқали намоиш этилади, алгоритм асосида босқичма-босқич тўғри бажаришга алоҳида эътибор қаратилади.  Талаба амалий кўникмани мустақил, педагог назорати остида муляжлар, тренажёрлар, фантомлар ва манекенларда, талабалар ўзаро бир-бирида кўп марта машқ қилиб ўрганадилар. Бошида барча босқичларини алоҳида, кейин умумлаштирган холда  тўлиқ ва тўғри бажара олгандан сўнг беморда қўллашга руҳсат берилади (имитацион тренинг).

Иккинчи босқични - амалга ошириш учун кафедра томонидан ишлаб чиқилган амалий кўникмалар қадамма қадам алгоритми ва видеофильми, ўқув-услубий қўлланмаси, бажариш  схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Муляжляр, тренажёрлар, фантомлар ва манекенлар, имитаторлар, асбоб анжомлар бўлиши лозим ва керакли шарт шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди. Бу жараёнда талаба ҳаракатлари видеотасвирга олиниб ўзига намоиш этилиши, критик муҳокама қилиниши  мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма афтоматизм даражасигача етказилиши мақсадга мувофиқ.

3. Учинчи босқич - ўрганилган билим ва амалий кўникмани беморда қўллаш. Бу босқичда  талаба ўзлаштирилган билим ва амалий кўникмани турли хил клиник ҳолатларда (шу жумладан шошилинч ҳолатларда) қўллашга, олинган натижаларни таҳлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалар ва тестлар тўплами, кейслар, клиник протоколлар, диагностика ва даволаш стандартлари, ўргатувчи  касаллик тариҳлари ва амбулатор карталар ва х.қ. ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда балки командада ишлашда иштирок этадилар. 

4. Тўртинчи босқич – ҳулоса. Бу босқичда  педагог талаба томонидан олинган билим ва эгаллаган кўникмани беморларда, турли хил вазиятларда, фаолият жараёнида тўғри ва тўлиқ қўлла олишига ишонч ҳосил қилиши керак ва шунда амалий кўникма ўзлаштирилди деб ҳисобланади.

Тўртинчи босқични амалга ошириш учун талаба бемор билан мустақил ишлаши педагог томонидан назорат қилинади, тиббий ҳужжатларни, касаллик тарихини ёзиб ҳимоя қилганда баҳоланади.

Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади.

Лаборатория ишларини ташкил этиш бўйича кўрсатмалар

Фан бўйича лаборатория ишлари намунавий ўқув режада кўзда тутилмаган.
IV. Мустақил таълим ва мустақил ишлар

1. Қўшма жароҳатлар.

2. Травматик шикаст олганларга босқичларга боғлиқ ҳолда ёрдам бериш

3. Постгематрансфузион шок.
4.  Футлярли новокаин билан блокадалаш.
5. Узоқ босилиш синдромида жарроҳлик амалиётлари.

6.  Плевропульманал шокнинг.этиология и патогенези, клиникаси ва даволаш.
7. Қон йўқотилиши кузатиладиган травматик шикастларда ўткир буйрак етишмаслиги келиб чиқиш механизми. Гемосорбции, плазмофореза, гемодиализа усуллари
8. Аутодермапластика.
Фан бўйича мустақил иш аудитория ва аудиториядан ташқари ўтказилади.

Талаба мустақил ишини ташкил этишда қуйидаги шакллардан фойдаланилади:

· Аудитория машғулотларидан ташқари тренажер, муляж ва симуляцион залларида марказларида тасдиқланган амалий кўникмаларни педагог назоратида сон ва сифат жиҳатдан бажариш ва амалий кўникмаларни ўзлаштириш дафтарларида акс эттириш;

· Тиббиёт ОТМ клиникалари ва клиник ўқув базаларида аудиториядан ташқари ташкиллаштирилган клиник навбатчиликда туриши, тасдиқланган амалий кўникмаларни навбатчи шифокор-педагог назорати остида сон ва сифат жиҳатдан бажариш ва навбатчилик дафтарларида акс эттириш;

· Беморларни курациясида даволовчи ёки навбатчи шифокор билан назорат қилишда иштирок этиш; 

· Айрим назарий мавзуларни ва ўқув адабиётлари ёрдамида мустақил ўзлаштириши;

· Берилган мавзу бўйича аҳборот (реферат) тайёрлаш;

· Вазиятли ва клиник муаммолларга йўналтирилган вазиятли масалалар ечиш; 

· Кейс (реал клиник вазиятлар ва клиник вазиятли масалалар асосида сase-study) ечиш;

· График органайзерларни ишлаб чиқиш ва тўлдириш; 

· Кроссвордлар тузиш ва ечиш;

· Презентация ва видеороликлар тайёрлаш ҳамда мустақил иш жараёнида кенг қўллаш ва ҳ.к.

Фан бўйича курс иши (лойиҳаси)

Фан бўйича курс иши  ўқув режада кўзда тутилмаган.

VI. Асосий ва қўшимча ўқув адабиётлар ҳамда аҳборот манбаалари

Асосий адабиётлар:

1. Гуманенко Е.К. (под редакцией) Военно-полевая хирургия. Учебник. ГЭОТАР-Медиа. - Москва. 2008 г.

2. Қориев М., Алимов Р., Гулямов Б.Д., А.Саидов. Ҳарбий дала жарроҳлиги. Дарслик. -Тошкент.  2007 й.
Қўшимча адабиётлар

1. И.Ю. Быкова, Н.А. Ефименко, Е.К. Гуманенко. «Военно-полевая хирургия» Учебник. – Москва. Издательство ГЭОТАР-Медиа. 2009 г.
2. Е.К.Гуманенко. «Военно-полевая хирургия» Учебник. – Санк-Петербург. ООО "Издательство Фолиант" 2008 г.

3. Е.К.Гуманенко. «Военно-полевая хирургия» Учебник. – Санк-Петербург. ООО "Издательство Фолиант". 2008 г.

4. С.А.Жидков, В.Е.Корик, В.Г.Богдан. «Боевая хирургическая травма»: Методические указания. – Минск. ООО “Издательство Фолиант”. 2007 г.
5. В.А. Попов. «Физиологические основы военно-полевой и неотложной хирургии». Методическое пособие для практикующих врачей. Санк-Петербург. Издательство ЭЛБИ – Санкт – Петербург. 2003 г.

6. Н.А.Ефименко. «Военно-полевая хирургия». Учебник. -Москва.  Издательство Медицина. 2002 г.

7. С.А.Жидкова, С.Н.Шнитко. «Военно-полевая хирургия»: Учебник. -.Гродно. Издательство Гродно ГрГМУ. 2001 г.

8. А.К.Равской, А.А. Люфинг, Е.А.Войновский, В.М.Клипак. «Огнестрельные ранения живота и таза». Руководство. Москва. Издательство М.: Медицина, 2000 г.

9. Х.А.Мусалатов. «Хирургия катастроф». Учебник. Москва. - Издательство Медицина, 1998 г.

10. П.Г.Брюсов, В.М.Шаповалов, А.А.Артемьев. «Боевые повреждения конечностей». – Москва. Издательство ГЭОТАР. 1996 г.
Интернет сайтлари

1.http//www.ejbjs.org

2.http//www.jbjs org.uk  

3. http//www.traumatic.ru

4. http//www .trauma.bd.ru

